
АЛҒЫ СӨЗ

Пәннің қысқаша сипаттамасы

Пән «Философия» мамандығының 1 курс студенттеріне арналған. Пәнді оқу барысында студенттер диалектиканың негізгі мәселелерін, заңдарын, категорияларын, таным теориясын негізгі жай-күйлерін, субьект-обьект қатынастарын игеріп,  жалпы мағлұматтар алады.  Алдымен,  диалектика туралы көзқарастардың тарихына шолу жасалып, одан соң теориялық мәселелер қозғалады. Сонымен қатар таным теориясының жаратылыстықтанулық-ғылыми негіздері  туралы білімдер беріледі. Діндегі және ғылымдағы таным туралы теориялар мен пікірлер байланыстырыла көрсетіледі.  

Пәннің мақсаты мен міндеттері: 
Мақсаты: студенттердің бойында диалектика және таным теориясының философиялық қырлары жөніндегі білімдерді қалыптастыру. 
Міндеттері: 
- Студенттерге диалектиканың құрылымы мен мағынасын түсіндіре отырып, оның ғылыми негіздерін ұғындыру 
- антика дәуіріндегі даму мәселесі, оның ішіндегі, Герклиттің, Платонның, Аристотельдің  т.б. диалектикалық толғаныстарын түсіндіру
- философияның қоғамдағы ролі мен оның проблемалық жиынтығы мәселесін саралауды даму тұрғысынан үйрету және оның  философиялық мазмұнын ашып беру 
- Орта ғасыр мен Қайта Өркендеу философиясындағы таным теориясы туралы пайымдауларды талдап беру және оны студенттерге түсіндіру
- ХІХ-ХХ ғасырдағы әлемдік философиядағы диалектикалық және антидиалектикалық  байыптаулардың қозғалуын, оның өзінді ерекшеліктерін ашып беріп, оны студенттерге ұғындыру
- қазақ дүниетанымындағы әлемді түйсінудің, даму мен жалпы байланыстарды ұғындырудың өзіндік ерекшеліктерін студенттерге түсіндіріп беру
- материя, қозғалыс, уақыт пен кеңістік туралы теориялық пайымдаулардың дамумен байланысын, таным теориясының құрылымы мен оның негізгі сатыларын студенттерге көрсету.
- ақиқат пен сенім мәселелерін әлеуметтік және адам болмысы бойынша түсіндіру мен оның қазіргі заманғы өзекті мәселелерін саралап, оны студенттерге ұғындыру;

Құзіреттілігі (білім алу нәтижелері): 
Жалпы құзіреттіліктер:
- инструменталды: өзіндік жұмыстарды жоспарлау және ұйымдастыру, электронды кітапханалармен жұмыс жасай білу,  түпнұсқаларды сараптау үшін философия тарихын және философиясының негізгі категорияларын білу; фундаменталды санаттық және әдістемелік философия аппаратын білу, сонымен қатар оның негізгі теориялық білімдерін, философиялық дамудың басты тарихи кезеңін дүниетанымдық және басты әлеуметтік гуманитарлық білімдер ретінде игеру.
  - тұлғаралық: ғылыми жұмыстарды жүзеге асыру үшін топпен біріге жұмыс жасай білу, өзіндік ғылыми ұстанымын қалыптастыру және дәлелдеу; әлеуметтік шынайылықтың процестері мен құбылыстарын жалпы ғылыми және философиялық әдістер арқылы зерттеуді игеру және кәсіби біліктілік шеңберінде дербес өздігінен жаңа білім алу қабілеттілігін қалыптастыру.
- жүйелік:  мәтіндермен жұмыс жасай білу және оларды осы арнадағы өзекті мәселелерді шешуде қолдана білуді; терминология мен ұғымдық аппаратқа бағдар жасауды; философия тарихындағы  даму мәселесін және оның философиялық негіздерінің жалпы қалай құрылғандығын; жаратылыстанулық және гуманитарлық ғылымдардағы  даму ілімінің бағдарларын және әлемді танудың негізгі сатыларының қалай жүзеге асатындығын, оны  қалай қолданылатындығын
    Пәндік құзіреттіліктер: 
Білу:
- Философия тарихындағы даму мәселесімен және таныцм теориясымен  шұғылданған ойшылдардың негізгі идеяларын меңгере отырып, ондағы негізгі мәселелерді болашақтағы біліміңізде және қоғамдық өмірде қалай қолдану керектігі туралы машықтанады; 
Жасай білу:
- диалектка мен таным теориясындағы ғылыми білімдердің түзілімін, олардың философиялық қырларын меңгере отырып, өз бетінше ол білімдерді талдап беруге үйренеді. 
Дағдылар:
- Қоғамдағы даму мен дүниені тану мәселесі, оның құндылықтарын философиялық негізде саралап, жинаған білімдерін өткен-қазіргі-болашақ уақыт тұрғысынан байланыстыра білу және өмірлік маңызды мәселелерді өз бетінше шеше білуге дағдыландыру
Пәннің пререквизиттері – Философия тарихы бойынша өтілетін пәндер			           
Пәннің постреквизиттері – ғылым тарихы мен философиясы, мәдениеттану

